
TEXTO REGULADOR DO PREZO PÚBLICO DESTINADO Á ACTIVIDADE DE PISCINAS

EXTERIORES PARA O VERÁN DO 2024 NO CONCELLO DE VILALBA

(Ordenanza núm. 71)

O Concello, segundo dispón o artigo 25 da Lei 7/1985, de 2 de abril, Reguladora das Bases

do Réxime Local, para a xestión dos seus intereses e no ámbito das súas competencias,

pode promover toda clase de actividades e prestar cantos servizos contribúan a satisfacer

as necesidades e aspiracións da comunidade veciñal.

Así  mesmo,  na súa calidade de Administración Pública  de carácter  territorial,  e  sempre

dentro  da  esfera  das  súas  competencias,  corresponde  a  este  Concello  a  potestade

regulamentaria, de autoorganización, tributaria e financeira

A entidades locais  poderán establecer prezos públicos pola prestación de servizos ou a

realización  de actividades  da competencia  da entidade  local,  sempre que  non concorra

ningunha das circunstancias  especificadas no artigo 20.1.B)  do Real  Decreto Lexislativo

2/2004,  do  5  de  marzo,  polo  que  se  aproba  o  texto  refundido  da  Lei  Reguladora  das

Facendas Locais (TRLRHL, no sucesivo). 

Noutras  palabras,  a  Administración  Local  pode  esixir  o  pago  dun  prezo  público  pola

prestación de servizos ou a realización de actividades da súa competencia, sempre que non

constitúan  prestacións  de  carácter  coactivo.  É  esta  nota  da  coactividade,  a  que  marca

fundamentalmente a diferenza entre a taxa e o prezo público (non se aprecia a nota da

coactividade na recepción ou solicitude do servizo ou actividade administrativa que ocasiona

a  esixencia  do  prezo  público,  mentres  que  a  exacción  das  taxas  son  inescusables  se

concorre o pagamento).

Neste senso, segundo indica o artigo 44 da citada norma o importe dos prezos públicos

deberá cubrir como mínimo o custo do servizo prestado ou da actividade realizada.

Con todo, a normativa permite no apartado segundo do citado precepto que cando existan

razóns sociais, benéficas, culturais ou de interese público que así o aconsellen, a entidade

poderá fixar prezos públicos por baixo do límite previsto no apartado anterior. Nestes casos

deberán consignarse nos orzamentos da entidade as dotacións oportunas para a cobertura

da diferenza resultante se a houbese.

No caso que nos ocupa o Concello pretende o establecemento dun prezo público co gallo de

financiar a actividade de   piscinas exteriores para o verán do 2024, non concorrendo, por

tanto, ningunha das circunstancias especificadas no artigo 20.1.B) do TRLRHL. Tampouco

nos encontramos ante algún dos supostos de non suxeición e exención do artigo 21 do

TRLRHL. 

Artigo 1. Fundamento e natureza

No uso das facultades previstas para os entes locais municipais no artigo 4 da ei 7/1985, de

2 de abril, Reguladora das Bases do Réxime Local, así coma nos artigos 41 e seguintes do

Real Decreto Lexislativo 2/2004, do 5 de marzo, polo que se aproba o texto refundido da Lei

Reguladora  das Facendas  Locais,  este  Concello  procede  ao  establecemento  dun  prezo

público que rexerase en función do indicado no presente texto regulador. 

Artigo 2. Feito Impoñible

Constitúe o feito impoñible a prestación do servizo  piscinas exteriores para o verán do

2024.

Artigo 3. Pagamento

 Devindícase o prezo público e nace a obrigación de pago, desde o momento en que

se inicie a prestación do servizo.

 Para estes efectos, entenderase iniciada a prestación do servizo no momento en que

o usuario solicite dita prestación mediante a presentación da oportuna solicitude.

Artigo 4. Suxeitos pasivos

Son  suxeitos  pasivos  contribuíntes,  as  persoas  físicas  que  reciban  e  benefíciense   do

servizo indicado no artigo segundo do presente texto regulador e que se presta por este

Concello.

Artigo 5. Responsables

Responderán solidariamente as obrigacións do suxeito pasivo, as persoas físicas titoras ou

responsables legais daquel.

Artigo 6. Cota

Establécese como cota a abonar polos interesados as seguintes:

 Entrada diaria entre 0 e 2 anos: de balde.

 Entrada diaria  menores entre 3 e 14 anos: 2,50 €.

 Entrada diaria para maiores de 14 anos: 3,50 €. 

 Bono menores entre 3 e 14 anos (10 entradas): 20,00 €.

 Bono maiores de 14 anos (10 entradas): 30,00 €. 

Artigo 7. Normas de xestión

i. As persoas interesadas na prestación do servizo, abonar as cotas estipuladas no

artigo 6 no momento de entrar ás instalacións do servizo en cuestión.

 Os abonos aos que se fan referencia  no artigo  precedente serán facilitados aos

usuarios nas instalación do servizo en cuestión.

 O  pago  da  cota  realizásese,  ao  comezo  da  prestación  do  servizo  nos  termos

anteriormente sinalados, mediante ingreso en portelo. 

 Os obrigados ao pago terán dereito á devolución do prezo público abonado cando a

actividade  de  que  trae  causa  o  presente  prezo  público  non  se  desenvolva  por  causa

imputable  ao  Concello.  Enténdase  por  causa  imputable  ao  Concello  a  orixinada

exclusivamente por vontade municipal e que non veña motivada, promovida, ocasionada ou

provocada  por  cuestións  alleas  á  vontade  da  Corporación  ou  a  condutas  ou

comportamentos dos interesados. 

DISPOSICIÓN DEROGATORIA

Esta  acto  administrativo  regulador  dun  prezo  público  produce  a  revogación  e  retirada

automática  de  calquera  outro  acto  administrativo  contrario  ao  indicado  na  presente

publicación. 

DISPOSICIÓN FINAL

O presente acto administrativo regulador dun prezo público entrará en vigor ao día seguinte

da súa publicación íntegra no Boletín Oficial da Provincia, e será de aplicación a partir da

súa entrada en vigor, permanecendo vixente ata a súa modificación ou derrogación expresa.

PUBLICACIÓN TEXTO ÍNTEGRO: BOP núm. 183, do 8/08/2024

